
ZIZURKIL�Igandean
egun osoan zehar egongo
da zabalik, Zizurkil Goiko
frontoian eta inguruan

SARIAK�‘Zizurkilen
Barrena’ bekako eta
Azoka Bereziko sarituaren
izenak jakingo dira�3

Marian Lazkano Zizurkilgo alkatea eta Ana Olaziregi Landa Garapen eta Ingurugiroko batzordeburua atzo.I.G.

‘Ipuinartean II’ 
erakusketa 
ikusgai dago
Aranburu Jauregian 
azaroaren 10era arte�4-5

A. IMAZ

OORRKKAATTZZ  GGOOEENNAAGGAA�ARITZALDEKO KIDEA

«Klima aldaketa zeren
ondorio den ez du 
inork galdetzen»

Orkatz Goenaga tolosarra Aritzalde
Naturzale elkarteko kidea da�6

Joxepa Galartza. N. URBIZU

JJOOXXEEPPAA  GGAALLAARRTTZZAA�

100 URTEKO AMONA

«Denetatik 
eta soberan
jaten da 
gaur egun»

100 urte beteko ditu
gaur Amezketako 
Joxepa Galartzak�2

GIZARTEA�

Gure herri guztietako aiton-amonik helduenak 100 urteetara hurbiltzen ari dira;
beste batzuk, aldiz, pasa egin dituzte, Joxepa Galartza amezketarra bezala

NEREA URBIZU

Ez dira Tolosaldea eta Lei-
tzaldea bizitzeko lekurik
egokienak klimari dago-

kionez, hezetasun handia bai-
tago. Baina ez du esan nahi
bertako parajeak ederrak ez
direnik;agian hori da asko bizi-
tzeko aiton-amonek daukaten
sekretua: bista onak aurrez au-
rre izatea...

Gaur Amezketako Haundiko-

2 tolosaldeko eta leitzaldeko hitza
OSTEGUNA, 2007ko urriaren 18a TOLOSALDEA

HHEELLDDUUEENNAAKK�

Abaltzisketa. Emakumea,
1905-02-13. 
Albiztur. 1916-12-09, Loreto
Laskibar.
Alegia. 1908-09-08.
Altzo. 1914-11-25, Joxepa
Lizarribar.
Amezketa. Joxepa Galartza,
1907-10-18.
Baliarrain. Juliana
Garmendia, 1918-12-31.
Bidegoian. 1914an jaioa,
gizonezkoa.
Ikaztegieta. Emakumea,
1918-09-15.
Orendain. Josefa Zuriarrain,
1913-05-20. 
Aduna. Zipriana Otegi, 
1916-11-22.
Alkiza. Emakumea, 
1910-04-02.
Amasa-Villabona. Ezin izan
da lortu.
Anoeta. Franziska de la
Fuente, 1911-06-12.
Asteasu. Gizona, 1913-10-07.
Hernialde. Joxe Mari Sorron,
1917-04-15.
Irura. Jualiana Irazu, 
1915-09-09.
Larraul. Gizona, 1918-02-02.
Zizurkil. Maria Luisa Portu,
1911-07-20.
Areso. Kasilda Irazusta,
1916-02-07.
Leitza. Ursula Azpirotz,
1908-10-02.
Belauntza. Felix Lazkano,
1920-02-22.
Berastegi. Martin Lezea,
1908-11-10.
Berrobi. Felisa Arza, 
1912-12-04.
Elduain. 1911-07-25,
emakumea.
Gaztelu. Emakumea, 
1909-01-14.
Ibarra. Emakumea, 
1909-12-15.
Leaburu-Txarama.
Emakumea, 1911-08-06.
Lizartza. Emakumea, 
1914-10-18.
Orexa. Ezin izan da lortu. 
Tolosa. Gizona, 1903-09-27.

«Babarruna eta taloa jaten genuen; orain, 
berriz, denetatik eta soberan dago»

Amezketako Haundiko base-
rrian bizi da 100 urte gaur bete
dituen emakumea. Sukaldean
sartu eta bertan zegoen eserita
Joxepa Galartza (Amezketa,
1907-10-18), kazetariaren gal-
deren zain. Aulkitik altxa eta
bastoiaren eta inoren besoren
laguntzarik gabe egongelara
joan da, elkarrizketa bertan
erosoago egingo duelakoan.
Harekin zeuden Tere Sarasola
alaba eta Jabier Amundarain
biloba, beti adi eta abegitsu.
ZZeeiinn  ddaa  zzuurree  sseekkrreettuuaa??
Pasa eta bizi egin behar... De-
netik jan dut, eta jateko gogoa
beti. Katarroa harrapatu dut
eta petxuan libratu ezinik na-
bil, baina ondo nago. Ez nuen
uste 100 urte beteko nituenik.
ZZuurree  bbiizziittzzaakkoo  ggaarraaiirriikk  oonneennaa
zzeeiinn  iizzaann  ddaa??
Ezkongabea nintzenean. Ez-
kondu ondoren, lan asko egin

JJOOXXEEPPAA  GGAALLAARRTTZZAA�100 URTEKO AMONA

behar izan nuen baserrian.
Gero, 23-24 urterekin ezkondu
nintzen Haundiko baserriko
Frantzisko Sarasolarekin.
BBaasseerrrriittiikk  kkaannppoo  llaann  eeggiitteeaa
eerree  eeggookkiittuu  zzaaiizzuu??
Ez, beti baserrian egin dut lan.
Jana falta izan da, eskasia izan
da. Babarruna eta taloa jaten
genuen; orain, berriz, deneta-
tik eta soberan dago.
GGeerrrraatteeaa  bbiizzii  iizzaann  zzeennuueenn..
Bai, ikaragarria izan zen. Janik
ez zegoen; ogia eta taloa falta
ziren. Gosea pasa genuen or-
duan.Senarra ez zen gerratera
joan.
FFaammiilliiaa  bbaadduuzzuu  eerree..
Bai. 6 seme-alaba izan ditut, bi
biloba eta alaba batekin bizi
naiz, 9 birloba ditut, eta here-
namona izateko bidean naiz.
KKoonnttaattuu  ppaassaarrtteerreenn  bbaatt..
Tolosara Bar Txokora joan gi-
nen. Han Uzkudun boxealaria

ikusi izan nuen, eta jendeak
kantatzen zuen: Uzkudun,
como era vasco todos le te-
nian asco. Han ikusi nuen
txanpaina lehen aldiz, baina ez
nuen orduan edan!

N. URBIZU

NNeeggaarr  eeddoo  bbaarrrree  ggeehhiiaaggoo
eeggiinn  dduuzzuu??
Negar gehiago.
AAsskkoo  aallddaattuu  ddaa  AAmmeezzkkeettaa??
Bai, ikaragarri. Oraingoa lehe-
nagokoa baino politagoa da.�

Lasa eta
Zabalaren
omenaldia
Erredakzioa�50 bat lagun
egon ziren Lasa eta Zabalaren
monolitoaren aurrean omenal-
dian herenegun, Bentaundin.
Idatzi bat irakurri ondoren,
lore eskaintza eta Agurra dan-
tzatu zieten. TATeko kide batek
hitza hartu zuen ondoren.Bi to-
losarren bahiketaren 24.urteu-
rrena izan zen. IMANOL GARCIA

TOLOSA�POLITIKA

ko amonak 100 urte bete ditu.
Horregatik, Amezketako Uda-
lak lore sorta bat eman dio
bere etxean gaur, mende bat
egin duelako. Hara joan dira bi-
sitan. Ez da Alegialdean gaur
egun urte gehien bizi dituen
emakumea, Abaltzisketan 102
urteko amona baitago. 103 urte
otsailaren 13an egingo ditu.
Tolosaldean urte gehien ditue-
na 1903an jaio zen eta gizonez-
ko tolosarra da.

Ohikoa da udaletxeek Tolo-
saldean eta Leitzaldean gure
mende bateko aiton-amonei
lore-sorta oparitzea: azken ba-
tean, bizi duten urte kopurua
baino, igaro behar izan dutena
ere hartu behar da kontuan.
Gero eta sasoi gehiagorekin
heltzen dira adin horretara.

Emakumeak dira helduenak
Tolosaldean eta Leitzaldean.
Arrazoiak hainbat izan daitez-
ke: osasuna, genetika... Baina

denek, lan asko egin behar
izan dute, eta gerrateak pasa.
Askok gosea ezagutu dute.

Mende batean zehar ikusi
behar izan dutena sinesgaitza
da: autoak ezagutu dituzte,
gurdiak baztertzearen garaia,
gerrateak, zinema pantaila
handian, telefono finkoa erabil-
tzetik segapotoa erabiltzea
(edo ezagutzea, behintzat), or-
denadoreak etxeetan... eta he-
rriaren eraldaketa izugarria.

Aldundiak ur hornikuntza
proiektua onartu du

BELAUNTZA�EKONOMIA

946.820 euro balioko du proiektuak

ERREDAKZIOA

Gipuzkoako Foru Aldundiak
Belauntzako uren hornikuntza
proiektua ere onartu du. Aipa-
tu proiektuak 946.820 euro
balioko du.

Halaber, 3,2 milioi euro

eman ditu nekazal hustiape-
nak hobetzeko. Hala eman du
jakitera Eneko Goyak.
Diru laguntzak abenduaren
15a baino lehen eska daitezke
eta esaterako, makinaria eros-
teko, eraikuntzarako edo bilte-
giak handitzeko izango da.

IMANOL GARCIA

Elikagaien eta artisautzako 59
postu izango dira Zizurkilgo X.
Azoka Berezian. Marian Lazka-
no alkateak eta Ana Olaziregi
Landa Garapen eta Ingurugiro-
ko batzordeburuak eman zu-
ten atzo azokaren berri. Pos-
tuak goizez eta arratsaldez
egongo dira zabalik Zizurkil
Goiko frontoian eta inguruan.

Lazkanok deia egin zuen,
postuak bisitatu ez ezik, pro-
duktuak erosteko: «Azoka Be-
rezia ez da bakarrik jai giro
egun bat. Etortzen den jendea
produktuak erostera gonbida-
tzen dut. Postu horien atzean
daudenak euren lanaren frui-
tua jartzen duten baserritarrak
eta artisauak dira». Urtero le-
gez, Azoka Bereziko saria
emango dio Udalak Zizurkilgo
Janari postu hoberenari. Ho-
rrez gain, Zizurkilen Barrena
bekako bekadunaren izenda-
pena egingo dute. 5 lagun aur-
keztu dira beka hori jasotzeko.

Postuez gain, beste hainbat
ekitaldi antolatu dituzte igan-
derako. Horrela, kantu jira,
haurrentzat jolasak, txori eta

ZIZURKIL�X. AZOKA BEREZIA

Goizez eta arratsaldez izango da zabalik, igande honetan

Lazkano eta Olaziregi X. Azoka Bereziaren aurkezpenean. I. GARCIA

harrapakinen erakusketa eta
hauen hegaldi erakusketa iku-
si ahalko dira. Bestalde, azken
urteotan arrakasta izaten ari
den bazkari herrikoa egingo

‘77/07 bihar askatasuna’ erakusketa
eta bideo emanaldia ikusgai eskualdean

POLITIKA�

Bertso saioa antolatu dute etzi gauerako Villabonako kiroldegian

ERREDAKZIOA

Eskualdeko hainbat herritan
77/07 bihar askatasuna izen-
burupean erakusketa eta bi-
deo emanaldia antolatu dituz-
te,30 Urte Demokraziarik Gabe
ekimenaren baitan. Bertan 18
panel ikusi ahal dira eta, anto-
latzaileen esanetan, «azken 30
urteetan bizi izan dugun erre-
presioa erakusten da».

Gaur arratsaldean erakus-
keta eta bideo emanaldia Li-
zartzan ikusi ahalko da, eus-
kaltegian.Bihar Ibarran egingo
dute, arratsaldean, plazan. Etzi
Tolosan izango da, goizean ze-
har, Trianguloan. Arratsalde-
an, Villabonan ikusi ahalko da
erakusketa plazan, eta gau

partean kiroldegian. Igandean,
Larraitzen egongo da ikusgai,
goizean zehar.

Erakusketa eta bideo ema-
naldiaz gain,bertso saioa anto-
latu dute Villabonako Olaede-
rra kiroldegian etzi gauean.
22:30ean hasiko da eta Andoni
Egaña, Xabier Silveira, Fredi
Paia, Erika Lagoma, Amaia Agi-
rre eta Jokin Uranga bertsola-
riek parte hartuko dute. Gai

jartzaile lanetan Egoitz Aizpu-
ru ariko da.

Bertso saiorako txartelak
salgai daude aurrez, zazpi eu-
rotan, ondorengo tabernetan:
Villabonan, Iratzar; Amezke-
tan, Sasturain; Ikaztegietan,
Toki Alai; Elduianen, Kontzeju;
Tolosan, Raku; Ibarran, Zu-
biaurre; Lizartzan, Joxe Mari;
eta Berrobin, Iriarte. Bertan ha-
mar euro balioko du sarrerak.

Erakusketaren berri ematen duen kartela. HITZA

dute. Aurten txahal errea izan-
go da menua. Zizurkilgo An-
drazketa baserriko txahala ja-
teko aukera izango dute bazka-
rirako izena ematen dutenek.

Bazkari herrikoierako txarte-
lak Zentroan, Pantxikenean eta
Atxulondon eros daitezke, ha-
mar eurotan. 165 lagunentzako
bazkaria prestatuko dute. Urte-

PPOOSSTTUUAAKK�

Azoka Berezian Zizurkilgo 
eta eskualdeko hainbat postu
izango dira.

JANARI POSTUAK
�Euskal Oilozaleen elkartea
(Aduna).
�Ibarrako Piparrak (Ibarra).
�Mahala (Leaburu).
�Oihantxiki Kooperatiba
(Orexa).
�Ugarte baserria (Asteasu).
�Menditarte (Zizurkil).
�Andrezketa baserria
(Zizurkil).
�Iruña baserria (Zizurkil).
�Loidi baserria (Zizurkil).
�Olatza baserria (Zizurkil).
�Garazi Loredenda (Zizurkil).
�Pello Argaia (Zizurkil).

ARTISAUAK
�Kiara (Bidegoian).
�Liñu-Putzu (Leitza).
�Guenther Woischwill
(Leitza).
�Elizpe Jubilatuen Elkartea
(Zizurkil).
�Ander Geresta (Zizurkil).
�Juani Alkorta (Zizurkil).
�Isabel Apziroz (Zizurkil).

BESTELAKOAK
�Larramendi Bazkuna
(Beterri-Aiztondo).
�San Millan ikastetxea
(Zizurkil).
�P.M. Otaño ikastetxea
(Zizurkil).
�Mendikoi Nekazaritza 
Eskola (Zizurkil).

EEGGIITTAARRAAUUAA�

11:00-14:30 eta 
16:00-19:30. Baserriko
produktuak eta artisauak.
11:00. Kantu jira taldekoak
azoka euskal kantuz alaituko
dute.
12:00. Haurrentzat jolasak
udaletxe aurrealdean.
13:00. Azoka Bereziko saria
Zizurkilgo janari postu
hoberenari eta Zizurkilen

Barrena bekako bekadunaren
izendapena.
14:00. Txahal errea jatea
Zimeterioan.
17:00. Haurrentzako poniak.
17:30. Valporqueroko
arranoak. Txori eta
harrapakinen erakusketa.
19:00. Txori eta 
harrapakinen hegaldi
erakusketa zaldi gainean.

ro bezala, autobusa doan izan-
go da egunean zehar Bulande-
gi bideko biribilduan edo Zu-
biaurretxotik Zizurkil Goiko
Plazaraino.



KKuullttuurraa  ddeessbbeerrddiinneenn  bbeeggiirraaddaakk

I. TERRADILLOS - E. EZEIZA

Kulturarteko ohiturak susta-
tzera bideratutako proiektua
da Ipuinartean. Hala, artea, lite-
ratura eta kultur aniztasuna
uztartzen dituen egitasmo ho-
nen inguruko erakusketa ikus-
gai da egun hauetan Aranburu
Jauregian.Proiektuan parte
hartu duten artistetatik hiru to-
losarrak dira: Susana Garcia,
Txitxi Orbegozo eta Aurelio Vi-
cente.

Bost kontinenteetako ipuin,
mitologia eta kondairak bildu
ostean, oso kultura ezberdine-
tako hogeita hamabi artistek,
testu hauetan oinarrituta arte-
lan ezberdinak gauzatu dituz-
te. Hala, Aranburu Jauregian,
jatorrizko testuak, nahiz hauen

GIZARTEA�

‘Ipuinartean II’ ekimenaren baitako erakusketa ikusgai dago Aranburu Jauregian
azaroaren 10era arte; Tolosako hiru artisten lanak ere aurki daitezke bertan

Material birziklatuekin egindako eskultura hau ere ikusgai da Ipuinartean II-ko erakusketan. 

Erakusketan ikusgai da beiraz egindako eskultura hau. «Oso kalitate handia du erakusketak»

AALLBBEERRTTOO  LLEETTAAMMEENNDDII�ARTISTA

Alberto Letamendi (Ordizia,
1964) Ereite elkarteko kide
izateaz gain, proiektuan parte
hartu duen artistetako bat da.
AArrttiissttaa  iikkuussppuunnttuuttiikk,,  zzeerr  iirriittzzii
dduuzzuu  eerraakkuusskkeettaarreenn  iinngguu--
rruuaann??
Oso kalitate handia du, moda-
litate ezberdinak aurki baitai-
tezke: pintura, eskultura, ikus-
entzunezkoak, kolaiak... Era-
kusketa anitza eta osoa da.
ZZuukk  MMaaggrreebb--eekkoo  kkoonnddaaiirraa
bbaatteeaann  ooiinnaarrrriittuuttaakkoo  oobbrraa
eeggiinn  dduuzzuu..

4 tolosaldeko eta leitzaldeko hitza

«Anitza da erakusketa, oso erraza da gustatzea»
Ana Sanz (1966, Tolosa) Ereite-
ko elkarteko kidea da. «Oso
gustura» dago inaugurazio
ekitaldiak izan zuen harrerare-
kin.
LLaarruunnbbaatteeaann  iinnaauugguurraattuu  zzee--
nnuutteenn  ‘‘IIppuuiinnaarrtteeaann  IIII’’..  FFeessttaa
eerree  iizzaann  zzeennuutteenn,,  ggaaiinneerraa..
Inaugurazioaren aurretik artis-
tekin bazkaria egin genuen.
Gero ekitaldia etorri zen, eta
gauean, festa goizaldera arte.
Jende pila bat izan zen Aranbu-
run, eta adin guztietakoak, gai-
nera; oso pozik gaude. Festa-
ren aurretik, luncha egin ge-

AANNAA  SSAANNZZ�EREITE ELKARTEKO KIDEA

nuen kasinoan, eta bertan 250
lagun inguru bildu ginen. On-
doren, Gineako doinuak, Alu-
rren dantzak eta Mulamboren
perkusioa nahastu ziren.Giroa
oso polita izan zen, izan ere,
kultur aniztasuna izan zen na-
gusi.
BBiissiittaa  ggiiddaattuueekkiinn  hhaassiikkoo  zzaa--
rreettee  bbiihhaarr..
Bai, eta hurrengo aste osoan
ere goizero izango dira. Ni ari-
tuko naiz lanak erakusten;
ipuinak kontatzen dizkiet gaz-
tetxoei, eta gero obraren bate-
kin identifikatzeko esaten diet.

Horretaz gain, Samaniegon,
Hirukiden, Laskorainen eta
Uzturpen Ipuinartean II libu-
ruko aleak utzi ditugu LHko
gela bakoitzean.
LLiibbuurruuaa  eettaa  eerraakkuusskkeettaa..  ZZeeiinn
ffuunnttzziioo  eettaa  hheellbbuurruu  dduu  bbaakkooii--
ttzzaakk??..
Erakusketan obrek dute ga-
rrantzia gehien, eta liburuan,
ipuinek, izan ere, patxadaz har
daiteke. Biak ere adin guztiei
zuzenduak dira. Oso gauza
desberdinak ikus daitezke, eta
oso erraza da denetatik zure
gustukoak topatzea.� I.T.

‘Hormatxoriaren zerua’ (Turkia)  
Bazen behin ekaitza-
ren trumoiek burun-
batzerakoan, lurrean
etzan eta bere hanka-
txoak zerurantz altxa-
tzen zituen hormatxori
bat. 

- Zergatik egiten
duzu hori? —galdetu
zion azeri batek—.

- Lurra babesteko,
izaki bizidun asko ditu
eta! —erantzun zion
hormatxoriak—. Bat-
batean, zoritxarrez,
zerua eroriko balitz,
konturatzen al zara
zer gertatuko litzate-
keen? Zeruari euste-
ko, horregatik jaso-
tzen ditut nik nire han-
kak.

- Zure hanka ahul
horiekin nahi al duzu
amaigabeko zeru hau

Gonzalo Etxebarria (Bilbo). Akriliko eta pigmentoz egina.

‘Gizadiaren elezaharra’ (Grezia)  
Pandora eta Epimeteo-

ren batzetik Deukalion
jaio zen, hau Pirrarekin
ezkondu zen eta Tesaliako
errege-erregina izan zi-
ren. Hainbestekoa zen bi-
kotearen zoriona, Zeusek
salbatu egin baitzituen gi-
zadia uholde handiarekin
zigortu zuenean, Parmaso
mendian babestu zirela-
rik.

Urak desagertu zirene-
an, babeslekutik atera eta
mundu suntsitua ikusi zu-
ten.

- Zer egin behar dugu?
-Har itzazue zuen amo-

naren hezurrak eta bota
itzazue zuen atzetik oinez
zoaztenean.

Deukalioni, aginduta-

koa bere amonarekiko
errespetu falta iruditu zi-
tzaion. Pirrak, betiere
zuhurrago, hauxe esan
zion bere senarrari: 

- Lurra gizadiaren ama
izanik, ez al genizkioke
bere semeen hezurrak
eskaini behar ba?

Horrelaxe egin zuten,
eta Deukalionek lurrera
bota zituen hezurretatik
gizonak jaio ziren, eta Pi-
rrak bota  zituenetatik,
emakumeak jaio ziren.
(Papin Lucadarmoren ar-
telana da alboan ikus
daitekeen hau. Artista
hau Buenos Airesekoa
(Argentina) da eta bere
lanak Hezurra du
izena).�

‘Lagunak’ (Arabiarra-Magreb) 
Bi lagun basamortuan zehar
bidaiatzen ari ziren, eta bidaia-
ren puntu jakin batean eztaba-
daidan hasi ziren. Hala, adiski-
deetako batek, mindurik, ez
zeukan ezer esateko, eta hon-
darretan idatzi zuen: «Gaur,
nire lagunik onenak zaplazte-
ko bat eman dit aurpegian».  

Aurrera jarraitu zuten eta
oasi batera iritsi ziren, bertan
bainatzea erabaki zutelarik.
Zaplaztekoa jaso eta minduta

zegoena itotzen hasi zen, eta
lagunak uretatik atera zuen.
Osatu zenean, ezten bat hartu
eta harri batean honakoa ida-
tzi zuen: «Gaur nire lagunik
onenak bizitza salbatu dit».

Jakin-minez, lagunak galde
egin zuen:

- Zergatik idatzi zenuen hon-
darretan min eman nizunean
eta orain harri batean?

Irribarrez beste lagunka
erantzun zion:

- Lagun handi batek mintzen
gaituenean, hondarretan ida-
tzi behar da, non ahanzturaren
haizeak eta barkamenak eza-
batu eta itzaliko duen hau;
bestalde, zerbait handia gerta-
tzen zaigunean, bihotzaren
oroimenaren harrian grabatu
behar dugu, bertatik ezingo
baitu munduko inongo haizek,
ezabatu. (Irudian, Alberto Le-
tamendiren teknika askotariko
lana, eta alboan ipuina). �

eutsi? — galdetu zuen
azeriak—.

- Hemen behean, bakoi-
tzak bere zerua du —esan

zion hormatxoriak azeria-
ri—. Joan zaitez, zuk ezin
duzu eta horrelakorik
ulertu... �

Kondairetan oinarritutako obretako asko margolanak dira. 

Don Herbert (Detroit, EEBB) artistak eginiko litografia.

itzulpenak irakur daitezke, on-
doan dagokion obra dutelarik.
Honekin,alde batetik, «artisten
kolektiboaren barruko kultu-
rartekotasuna sustatu nahi
izan da, kontuan harturik
hauetako askoren garrantzi
publikoa». Bestetik, «jendeari,
eta batik bat, ikasleei, gure in-
guruko kultura desberdinen
presentziaz gozatzeak daka-
rren aberastasunen inguruko
gogoeta bultzatuko duen era-
kusketa artistiko guztiz hetero-
geneoa helaraztea da».

Jolasen bidez, modu diberti-
garri batean, zenbait estereoti-
po haustea lortu nahi dute
Ereite eta Les Faiseurs de la
Belle elkartekoek. Horien arte-
an, «mendebaldeko gizartean
zabalduta dagoenetako bat.
Hau da, artea eta kultura geu-
reak direla pentsatzeko joera,
gainontzekoak artisautza eta
folklorea dituztelakoan». Anto-
latzaileen ustez, pertsonen
adierazpen sozial hauen arte-
an ez dago bat besteen gaine-
tik, eta ez da zuzena hauek kul-
tura bati edo besteari soilik
haintzat hartzea, are gutxiago
bereizketa horren faktorea ga-
rapen ekonomikoa denean.

Alberto Letamendi eta Hec-
tor Lunak literatura eta artea
eraskusketa multikultural bat
sortzeko ardatz gisa batzearen
ideia izan zuten duela urtebete.
Ideia edukietan hazten joan
zen, Ipuinartean II bihurtu arte.
Bigarren edizio honetan, Ereite
Elkarteak lankidetza hitzar-
men bat sinatu zuen hendaia-
ko Les Faiseurs de la Belle el-
kartearekin, Frantzian proiek-
tuaren ardura hartu duena.
Lankidetza hitzarmen honekin
«muga zeharkatzea ahalbide-
tuko du». Hala, egun hauetan
Tolosan ikusgai den erakuske-
ta Frantziako hainbat hiritan
ere ikusi ahal izango da.

Bai, niri Magreb egokitu zitzai-
dan eta ipuin hau aukeratu
nuen , mezu handia zuela irudi-
tu baitzitzaidan. Hala istorioa-
ren interpretazio pertsonala
egin dut. Kontakizunean bi la-
gunez hitz egiten dut, eta nik
zapatila batzuetan irudikatu
ditut. Hauek beti elkarrekin
baitoaz. Hala, irudietako bate-
an, hondar gainean bezala
ageri dira, bata alde batera be-
gira, eta izurratuta, ahanztura-
ren haizeak eraginda. Bestean
berriz, zoru gris baten gainean
daude, txukun eta osorik. He-
men adiskidetasunaren gar-
dentasuna ageri da.

IIppuuiinnaarrtteeaann II--eettiikk  IIII..  hhoonneettaarraa
kkaalliittaatteeaa  aallddaattuu  aall  ddaa??
Lehendabizikoan parte hartu
zuten artistetako askok orain-
goan ere egin dute. Baina
proiektua hobeto ezagutzean,
gogo handiagoa jarri dute.�

E. EZEIZA



«Inork ez du galdetzen klima 
aldaketa zeren ondorioa den»

ASIER IMAZ

Ez da Al Gore, Estatu Batuetako
presidenteorde ohia eta Bake-
aren Nobela jaso berri duena,
baina klima aldaketaz badu ze-
resanik Orkatz Goenaga gazte-
ak (Tolosa, 1979). Lizarrustiko
Parketxean egiten du lan Biolo-
gia eta Ingurumen Zientzietan
lizentziaturik dagoen tolosa-
rrak. Ingurumen arazoak eta
bizitza aztertzen dituen bi zien-
tziak uztartzen ditu Aritzalde
Naturzale Elkarteko kideak.
ZZeeiinn  ddaa  AArraallaarrrreenn  eesskkaaiinnttzzeenn
dduuzzuueenn  zzeerrbbiittzzuuaa??
Aralar parke naturaleko dina-
mizazioa prestatzen dugu. Hu-
rrengo urterako ekintza plan
bat egiten ari gara eta horren
harira gabiltza ahalik eta ekin-
tza gehien antolatzen. Hitzal-
diak, erakusketak, ingurumen
heziketako jarduerak ikaste-
txeekin, baina batez ere ibilaldi
tematikoak prestatzen ari gara.
AArraallaarrrreenn  iinngguurruuaann  llaann  eeggiitteenn
dduuzzuuee  zzeennttzzuu  gguuzzttiieettaann,,  bbee--
rraazz..
Aralarreko baliabide naturalak
eta kulturalak zein diren azal-
tzen ditugu. Historian Aralarre-
ko kudeaketa nola egin den
eta gaur egun nola egiten den
agertzen dugu. Parke naturale-
ko kudeaketan herritarren par-
te-hartzea bultzatzea da gure
helburua.
BBiioollooggoo  bbeezzaallaa??
Bai, hau biologia aldetik.
IInngguurruummeenn  ZZiieennttzziieettaann  lliizzeenn--
ttzziiaattuuttaakkoo  bbaatteennttzzaakkoo  ggaallddee--
rraa::  zzeerr  ddaa  zzeehhaazzkkii  kklliimmaa  aallddaa--
kkeettaa??
Zer izan daitekeen esan behar-
ko genuke. Klima aldaketarik
oraindik ez dago; aurreikuspe-
nek esaten dute egongo dela,
baina gaur egun, planetako
tenperatura igo eta karbono
dioxido konzentrazioa handitu
egin dela bakarrik esan daite-
ke.Karbono dioxido konzentra-
zioak negutegi efektua handi-
tzen du eta horrek tenperatura
igotzea dakar. Honek berriz, al-
daketa klimatikoa ekar lezake.
Hori da aurreikuspenek esaten
dutena. Egia bilakatzen bada,
katastrofikoa izango da, baina
ez planetarentzat, gizakiaren-
tzat baizik.
ZZiieennttiiffiikkookkii  bbeerraazz,,  zzeerr  bbaaiieezzttaa
ddaaiitteekkee  ggaauurr  eegguunn??
Karbono dioxidoaren eta ten-

peraturaren igoera. Glaziarrak
txikitzen dihoazela ere ikus
daiteke; ipar poloan izotza ur-
tzen ari baita. Hauek froga dai-
tezke, hortik aurrerakoak au-
rreikuspenak besterik ez dira
oraingoz.
AAllddaakkeettaarreenn  ooiinnaarrrriiaann  kkaarrbboo--
nnoo  ddiiooxxiiddooaa  ddaaggoo  bbeerraazz??
Ez. Oinarrian gizakiaren bizi-
modua eta gizartearen eredu
sozial, ekonomikoa eta kontsu-
mista dago. Karbono dioxidoa
azken batean, gure gizarte ere-
du kontsumistaren ondorio
baino ez da.
ZZeennbbaatt  ddeennbboorraazz  aarrii  ggaarraa  hhiittzz
eeggiitteenn??
Aurreikuspenek diote 2050.
urtean ondorio sakonak naba-

Azken aldian, gizarte globalizatu honetan bada kezka bat, behin eta berriz 
aipatzen dituzte bi hitz politikari, komunikabide eta iritzilari profesionalek

OORRKKAATTZZ  GGOOEENNAAGGAA�ARITZALDE NATURZALE ELKARTEKO KIDEA

A. IMAZ

sortzen dituzte, azken batean
hondamendi natural handiak
sortzen dituzte eta honek jen-
de asko hiltzen du.
GGaauurr  eegguunn  tteennppeerraattuurraa  bbeerroo
eettaa  hhoottzzaakk  ssaarrrrii  lloottzzeenn  ddiittuuzzttee
kklliimmaa  aallddaakkeettaarreekkiinn..  
Komunikabideetan asko azal-
tzen da eguraldiaren ikuspun-
tu hori, ez dakit noiztik egin
duen udara beroena izan dela
etabar. Hori aldaketa meteoro-
logikoagatik da; urte batetik
bestera gertatzen dena, hain
zuzen ere. Uda bat txarra egi-
ten duenean, klima aldaketare-
ni eragina aipatzen dute sarri-
tan, baina hurrengo urtean be-
rriz uda ona izango da. Hori
aldaketa meteorologikoaren-
gatik da.
NNoollaa  ssoorrttzzeenn  ddaa  kkaarrbboonnoo  ddiioo--
xxiiddooaa??
Batez ere industria energetiko-
agatik sortzen da. Guk behar
duguna, elektrizitatea eta ga-
rraioarentzako energia, erre-
gai fosiletatik dator eta horiek
sortzen dute karbono dioxi-
doa. Gaur egun karbono dioxi-
do sortzaile nagusiak, paretsu
gainera, garraioa eta zentral
termikoak dira, hauek dira ku-
tsatzaile nagusiak.
AAttzzeerraa  bbuueellttaarriikk  bbaa  aall  dduu  kkllii--
mmaa  aallddaakkeettaakk??  EEddoo  ‘‘eeoonnggooggaa--
ttxxiikk’’  eessaannaazz  bbiizziittzzeeaa  bbeesstteerriikk
eezz  zzaaiigguu  ggeerraattzzeenn??
Aurreikuspenak egia bilaka-
tzen badira, beste irtenbiderik
ez dugu izango; alde ona bizi
eta eongogatxik esatea. Baina
aurreikusten diren kalteak gu-
txitu daitezkeela ere argi dago.
Horretarako gizartea aldatu
behar da, gizarte kapitalista
hau. Eredu kontsumista aldatu
behar dela esan nahi dut. Pro-
dukzio eredua aldatu behar
da, aurrezten hasi behar dugu,
birziklatzen hasi behar dugu.
Guk herritar bezala, baina ba-
tez ere haundimaundiek. Egia
esanda ordea, gizarte eredu
hau aldatzeko herritarrok ez
daukagu aukera handirik, eta
handimaundiek badakigu zer
bilatzen duten.
BBeerraazz,,  eessaann  lliitteekkee,,  kkoonnddeennaa--
ttuuaakk  ggaauuddeellaa??
Herria mugitzen hasten ez bal-
din bada, bai.
KKoommuunniikkaabbiiddee  eettaa  zzeennbbaaiitt
ppoolliittiikkoorreenn  mmooddaakkoo  ggaaiiaa  ddaa
aazzkkeenn  aallddiiaann..  BBaaiinnaa  nnooiizzttiikk
ddaattoorr  kklliimmaa  aallddaakkeettaarreenn  iinngguu--
rruukkoo  kkeezzkkaa??

Aldaketa klimatikoaren arazoa
70. hamarkadan plazaratu zen.
Beti aipatu izan da zerbait bai-
na egia esan, inoiz ez da egin
ezer ez. Orain gai nagusi zerga-
tik ari den bilakatzen? Epe mo-
tzean ez denez ezer gertatuko,
politikariek zerbait mugitzen
ari diren itxura egiten dute, oi-
narrizko arazoa estaliz. Azke-
nean, gizarte hau aldatu behar
da eta politikoei hori ez zaie ba-
tere gustatzen. Hori ezkutatze-
ko, epe luzera gertatuko den
arazoa sortzen dute eta hori
konpontzen ari direla esa-
ten dute, Kiotoko protokoloa
eta antzeko hainbat konture-
kin.
AAll  GGoorree  BBaakkeeaarreenn  NNoobbeellaa  jjaa--
ssoottzzeenn..  KKeezzkkaattuurriikk  eemmaatteenn  dduu
ggiizzoonnaakk..  
Al Gorek dokumental hau zer-
gatik egin edo bultzatu duen
galdetu behar da. Politikari ho-
rren atzetik dauden interesak
ingurumen arloko industriare-
nak dira, diru asko mugitzen
duen industriarenak. Eta batez
ere gizarte eredua aldatu nahi
ez duen industriarenak.Epe lu-
zeko arazo bat bezala aurkez-
ten dute klima aldaketa, baina
klima aldaketa ez da arazoa,
ondorio bat da; arazoaren on-
dorioa hain zuzen ere. Eta non
dago arazo hori? Nork hitz egi-
ten du horren inguruan? Inon
ez da plazaratzen zein den be-
netako arazo hori.
ZZeerr  iirruuddiittzzeenn  zzaaiizzuu  kkoommuunniikkaa--
bbiiddeeeettaann  eemmaatteenn  ddeenn  iinnffoorr--
mmaazziiooaa??
Oso sentsazionalista, arazoa
klima aldaketa dela esanaz,
hain zuzen ere. Baina arazoa gi-
zartea da. Azken batean, jen-
dea bide okerretik ematen
dute.Horrela inork ez du galde-
tzen klima aldaketa zeren on-
dorioa den.

ritzen hasiko garela eta
2100.ean hondamendi natural
izugarriak gertatuko direla, gi-
zakiaren populazio jaitsiera
handi bat sortuz.
PPrraakkttiikkaann  zzeerr  eessaann  nnaahhii  dduu
hhoonneekk,,  hhaauu  ddaa,,  zzeehhaazzkkii  zzeerrttaann
iissllaaddaattuukkoo  ddiirraa  oonnddoorriioo
hhaauueekk??
Egoera meteorologikoak polo-
etara joango dira, hau da, euria
egiten duen lekuetan, euri as-
koz gehiago egingo du eta be-
roa egiten duen lekuetan bero
gehiago egingo du. Desertifi-
kazioa handituko da, uholdeak
gehituko dira eta ozeanoetako
korrontearen aldaketak maiza-
go gertatuko dira. Efektu
hauek, hurakanak eta tifoiak

ALDAKETA

«Egia bilakatzen bada,
katastrofikoa izango da,
baina ez
planetarentzat,
gizakiarentzat baizik»

ZERGATIA

«Oinarrian gizakiaren
bizimodua eta gizarte
eredu sozial,
ekonomiko eta
kontsumista dago»

POLITIKARIAK

«Zerbait mugitzen ari
diren itxura egiten 
dute, baina oinarrizko
arazoa estali besterik
ez dute egiten»



TTeekknnoollooggiiaa,,  ggeerrttuuaaggoo

NAIARA GARZIA

Atzo teknologia berriak ezagu-
tzeko aukera izan zuten Areson
Nafarroako Gobernuak antola-
tutako ekimen baten bitartez.
Goizeko 10:00etan hasi eta
14:00 arte goizez, eta 15:30etik
17:30era, arratsaldez, herrita-
rrek, besteak beste, interneten
nabigatzen ikasteko aukera
izan zuten. Horretarako, lau or-
denagailuz hornitutako furgo-
neta bat hurbildu zen Aresora.

Furgoneta beste 10 herritan
izan ondoren iritsi zen atzo
Aresora eta osotara 2 hilabete
emanen ditu Nafarroako hain-
bat herritan, antolatu dituzten
5 ibilbidetan: Nafarroa iparral-
dea (Izaba,Otsagi,Auritz-Berri,
Esa, besteak beste), Lizarra al-
dea (Larrion, Artatza, Bakedao,
Zudaire...), Iruñerria  (Bidau-
rreta, Ollakarizketa...), Erdial-
dea (Artazu, Legarda, Uterga,
Adios...) eta Erribera (Barillas,
Traibuenas, Figarol...). Figaro-
len amaituko dute azaroaren
29an.

Proiektuaren helburua herri
txikietako biztanleak internet
eta posta elektronikoa ezagu-
tzeko aukera izatea da, edo
beste programa informatiko-
ren bat.

Jose Ignacio Alen eta Marcia
Rebelo dira proiektuaren ardu-
radunak eta irakasleak.Atzo ez
ziren oso lanpetuta ibili, herri
txikietan gertatu ohi den beza-
la. «Batzuetan herri txikietan
etxez etxe joaten gara, ate joka,
herritarrak anima daitezen»,
dio Jose Ignacio Alenek. Halere
Areson ez zuten hori egiteko
beharrik izan, informazio eske
9 lagun inguru hurbildu ziren
arren, umeak eta gazteak izan
baitziren protagonistak. 12:00a
aldera eskolako zenbait ikasle
hurbildu ziren: Ane Miren, Izar,

ARESO�GIZARTEA

4 ordenagailuz hornitutako furgoneta
bat Areson izan zen atzo, teknologia
berriak jendeari gerturatzeko asmoz

Ane Miren, Izar, Haritz, Maider, Adur, Mikel, Ainhoa, Saioa, Ane, Oier, Aitor eta Beñat furgonetan. N.G.

Haritz,Maider,Adur,Mikel,Ain-
hoa, Saioa, Ane, Oier, Aitor eta
Beñat, Mikel Ilarregi irakaslea-
rekin. Arduradunek azaldu zu-
ten bezala, «txiki hauek ez dute
informazio gehiagoren beha-
rrik, txikitatik ordenagailueta-
ra erabat ohituta baitaude».
Ikasle hauekin ariketa bat in-
probisatu zuten, internet eta
posta elektronikoa erabat
menderatzen zituztela ikusita:
bideokonferentzia.

Honela, Aresoko eskolako
ikasle hauek ordenagailuaren
bitartez elkar ikusi eta elkarre-
kin hitz egin ahal izan zuten, ar-
duradunak azaldu zuen beza-
la, «bata Iruñean balego beza-
la, eta bestea, Areson».
Arratsaldean ere beste 10 bat
gazte hurbildu ziren eta furgo-
netak alde egin arte egon ziren
bertan.

KULTURA SAILAK DIRUZ LAGUNDUTAKO HEDABIDEA

«Furgonetan arreta pertsonala eskaintzen dugu»
Jose Ignacio Alen (Lizarra,
1971), teknologiak ezagutzera
emateko proiektu honen ardu-
raduna da, eta 2 hilabete haue-
tan Nafarroa zeharkatuko du.
NNaaffaarrrrooaann  eekkiimmeenn  hhaauu  aannttoo--
llaattzzeenn  dduuzzuueenn  hhiirruuggaarrrreenn  aall--
ddiiaa  ddaa,,  bbaaiinnaa  AArreessoonn  lleehhee--
nneennggooaa..
Bai, hiru ekimen egin dira, le-
henengoa Lizarra aldean egin
zen, bigarrena Erdialdean, eta
aurten 41 herri aukeratu ditu-
gu, Nafarroa osoan.
AAuurrrreekkoo  uurrtteeeettaann  zzee  hhaarrrreerraa
iizzaann  dduuzzuuee??
Jendeari honera hurbiltzeko
bultzada txiki bat eman behar
izaten diogu, animatu egin be-

JJOOSSEE  IIGGNNAACCIIOO  AALLEENN�PROIEKTUAREN ARDURADUNA

har izaten ditugu. Herrietan
ikusten duguna zera da, bi
pertsona-edo hurbiltzen badi-
ra, orduan gainontzekoak
atzetik etortzen direla. 200 biz-
tanletako herri batean 15 bisi-
ta inguru izan ohi ditugu.
EEkkiimmeennaa  zzeerr  jjeennddeeaarrii  zzuuzzeenn--
dduuaa  ddaaggoo??
20 urtetik gorako jendeari.
Gure ustez umeek eskolan ba-
dute ordenagailua erabiltzeko
aukera, horregatik jende hel-
duari zuzendutako ekimena
da.
JJuubbiillaattuuaakk  aanniimmaattzzeenn  aall  ddiirraa??
Bai, asko animatzen dira, oso
erraz harrapa ditzakezu,adibi-
dez, herriko argazki zaharrak

ikus ditzakezula esanez, edo
nekazariak badira, nekazari-
tzako makineria topatu deza-
ketela. Furgonetan arreta per-
tsonala eskaintzen dugu eta
igotzen den pertsona bakoi-
tzari erreparatzen diogu.
ZZeeiinn  ddaa  zzuueenn  hheellbbuurruuaa??
Ideia nagusia herrietako jen-
dea herrietan gelditzen lagun-
tzea da. Etxetik bankuko kon-
tua kontsulta badezakezu, edo
bidaiaren bat begiratu... Ez
duzu hirira joan beharrik.
ZZeerr  eerraakkuusstteenn  dduuzzuuee??
Orokorrean Internet, bideo-
konferentziak, posta elektroni-
koa... baina norbaitek beste
zerbait jakin nahi badu hauek

N. GARZIA

ezagutzen dituelako, ba nahi
duena erakusten diogu: excel,
word...�



URTE ASKOAN
Josefa Galarza (Amezketa).

Gaur 100 urte. Muxu handi 
bat familiaren partetik.

URTE ASKOAN
Maria Esnaola (Lizartza).

Gaur 92 urte. Muxu handi bat
familiaren partetik.

URTE ASKOAN
Aupa Olatz! 

Zorionak eta muxu asko
familiaren partetik.

AAGGEENNDDAA�

DEIALDIAK

Albiztur. Zahartzaroaz eta
sexuaz ariko dira 17:00etan,
Kultur Etxean.
Orexa. Formakuntza
ikasgela egingo da 
Elikadura eta nutrizioa gaia
lantzeko Orexako Kontsuko
ganbaran 17:00etatik
aurrera.
Tolosa. San Esteban 
auzoko Kultur Astea: V.
Patata Tortilla Lehiaketa
19:00etan; ondoren luntxa;
22:30ean Txirene antzerki
taldearen Ogiyik karri etzun
semia antzezlana. Kikee
afrikar perkusio
tradizionalaren ikuskizuna
23:00etan; ondoren 
DJ Talo eta Aritz Sound
System.
Tolosa. Igandean Vianara,
Nafarroa Oinez festara,
joateko autobusa antolatu
du Galtzaundi euskara
taldeak. Izen-ematea,
elkartean (Nafarroa
etorbidea 6, behea).

ZINEMA

Tolosa. Claude Chabrol
zuzendari ezagunaren
Borrachera de poder filma
emango dute Leidor 
aretoan 19:15ean eta
21:45ean, Zine-forumak
antolatuta.
Tolosa. I. Zinema eta
Kooperazio Emanaldian,
Barrio Cuba filma emango
dute Kultur Etxean
20:00etan.

GUARDIAKO FARMAZIAKK

Gaur
Tolosa. Morant, R. Zabalarreta, 1. 
943 673649.
Leitza. Campos, M. Elbarren, 52. 
112.

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1199 hotzena 1122 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

Frontoneko Roberto Ruiz sukaldaria eta Maialen Olano disenatzailea. H.B.

AAffaarrii  oonnggiilleeaa  IInnddiiaarreenn  aallddee
TOLOSA�Hilaren 26an moda eta sukaldaritza batu egingo dituzte Tolosako

Fronton jatetxean, Indiako Gomukh elkartearen aldeko afarian

HARRIET BELLOSO

Urriaren 26an,ostirala,
gaueko 21:30ean, Tolo-
sako fronton jatetxean,

Indiako Gomukh Gobernuz
Kanpoko Erakundearen alde-
ko afari  bat egingo dute. Ber-
tan moda desfile bat ere egon-
go da. Fronton jatetxearekin
batera, Maialen Olano disena-
tzaileak, Ezeiza etxeak eta Tolo-
sako TEE erakundeak parte
hartu dute proiektu honetan.
Lortuko duten  diru onurarekin
anbulantzia bat erosiko dute
Calcutan  medikuntza iritsi ez
den lekuetara joateko.

Menuak mendebaldeko eta
hegoaldeko sukaldaritzak na-
hastuko ditu. Neguko baraz-
kiak hindu eraran eta baserri-
ko oilasko zatikatua curry mo-
duan gisatua jateko aukera
izango dugu.

Gomukh Gobernuz Kanpoko
Erakunedearen  gogoa jostura
tailer bat eratzea zen, eta hori
dela eta, Maialen Olano Zaldi-
biko disenatzaileak India alde-
ko proiektu honetan parte har-
tzea erabaki zuen. Indian lortu-

tako ehunak erabiliko ditu  eta
denera hamar soineko egingo
ditu. Kolore biziak egongo dira,
beltza alde batera utzi gabe.
Desfilearen zehar erabiliko di-
ren jantziak «normalean jazte-
ko modukoak» izango dira.
Galtzak ez dira ezarri, Indiako
emakumeek ez dituztelako
erabiltzen. Denak soinekoak
izango dira, baina gona itxura
duten zetazko bularrekoak ere
izango dira ikusgai. Modelo
guztiak durbante bat eraman-
go dute eta beraien orrazkera
berezia izango da.

Laister eraikiko den Txon-
txongilo zentro egonkorretik
ekarritako txontxongiloek afa-
ria apainduko dute.

Gomukh erakundeko ardu-
raduna den Ana Zabaleta, eta
bere lankidea den Raj indiarra
afarian izango dira. 2006. urte-
an hasi ziren proiektu honekin
eta orduz geroztiz hiru arlotan
aritu dira lanean: hezkuntza,
lana eta osasuna. Erakundea-
ren izena Gangesen jaiotza
esan nahi du eta Calcuta ingu-
ruan laguntza behar duten
pertsonekin lan egiten dute.


